
				এই পাতাটির মুদ্রণ সংশোধন করা প্রয়োজন। 
* করিল, সে-ই আজি তাহাদিগের একমাত্র লক্ষ্য। শুধু তাহার নিকট 'অগ্রে আসিবার জন্য তাহারা প্রাণ দিতে পারে । বালিকাসুলভ আনন্দে এবং যৌবনের চাপলে তাহার বুকখানি ঈষৎ ফুলিয়া উঠিল ।
ঘোড়া ছুটিয়াছে, সকলেই ব্যগ্রতার সহিত অপেক্ষা করিয়া আছে। কেহ কহিল, ডেভিড প্রথম হইবে ; কেহ কহিল, চার্লস আগু হইয়াছে । বিদ্যুতের মত তাহারা অভীষ্ট স্থানে আসিতেছে । ঐ ডেডিভ পিছাইয়া পড়িল, চার্লস আগ্রে আসিয়াছে-কেহ কহিল, এখনও কিছু বুঝিতে
• পারা যায় না ; কিন্তু তাহ মুহুর্তমাত্র-পরীক্ষণেই স্পষ্ট দেখা গেল, ডেভিড প্রভৃতি পিছাইয়া পড়িয়াছে। চার্লস বিদ্যুতের মত ছুটিতেছে তাহাব পর অশ্বপুষ্ঠে থাকিয়াই সে সর্বপ্রথম পুষ্পমাল্য মেরির পদতলে নিক্ষেপ করিল। খুব কোলাহল হইল, অসংখ্য কৱতালি শব্দ বহু দূর পর্যন্ত প্রতিধ্বনিত হইল । চার্লস প্রথম হইয়াছে, মেরি সসম্মানে তাহার হস্ত গ্রহণ করিলা ।
তাহার পর দ্বিতীয় রেস হইবে,-নওয়ারগণ স্ব স্ব অশ্বে স্থান গ্রহণ করিল। পিস্তলের শব্দে সকলেই কশাঘাত করিয়া অশ্ব ছুটিাইয়া দিল--- মেরির নিকট হইতে মাল্যগ্রহণ করিবার জন্য সকলেই ছুটিয়া আসিল, সেবার কিন্তু অসাবধানবশতঃ চার্লস নীচে পড়িয়া গেল, পশ্চাতের অশ্ব তাহার পদদ্বয়ের উপর দিয়া প্রবল বেগে ছুটিয়া গেল -যাহারা নিকটে থাকিয়া তাহা দেখিল, তাহারা সকলেই চীৎকার করিয়া উঠিল, কিন্তু চীৎকার শব্দ থামিবার পূর্বেই চার্লস লম্ফ দিয়া পুনর্বার অশ্বারাঢ় হইল । পদদ্বয়ে দারুণ আঘাত পাইয়াছে সত্য, কিন্তু তাহাতে সে ভ্রক্ষেপও করিল না । অপরাপর অনেকেই চার্লসের জন্য শঙ্কিত হইল , দারুণ আঘাতবশতঃ যদি অশ্বপুষ্ঠে স্থান না। রাখিতে পারে! অজ্ঞাতসারে মেরিও এ সন্দেহ এবং শঙ্কা হৃদয়ে স্থানদান করিল,-প্রথম কারণ তাহার হৃদয় স্বভাবতঃ কোমল, পরদুঃখে শীঘ্রই আৰ্দ্ধ হইয়া যায়, দ্বিতীয় কারণটি তাহার বংশগত । বালিকাকাল হইতে সে বীরত্বের বড় পক্ষপাতী, তাহার পিতা পিতামহ প্রভৃতি সকলেই যুদ্ধব্যবসায়ী ছিলেন ; এ সকল গল্প

